
Pou Piblikasyon Imedyat: 14 fevriye 2013

GOUVENE CUOMO ANONSE PWOLONGASYON APLIKASYON POU JWENN ED CHOMAJ FEDERAL NAN
KA KATASTWOF JISKA 28 FEVRIYE

Gouvene Andrew M. Cuomo te anonse jodi a Nouyoke ki pedi travay yo ouben revni yo akoz siklon
Sandy genyen yon pwolongasyon soti 4 fevriye jiska 28 fevriye 2013 pou aplike pou jwenn ed chomaj
federal nan ka katastwof (DUA).

“Destriksyon fizik Siklon Sandy te lakoz nan New York la te yon bagay moun pat janm we, ki gen kom
konsekans, anpil nouyoke pedi travay yo,” te di Gouvéné Cuomo. “Fon federal sa yo pral kontinye ede
sila yo ki toujou ap eseye rekanpe sou de pye yo, pwolongasyon sa pral pemét Nouyoke ki ka pa te
kapab aplike pou jwenn éd chomaj nan ka katastwof yo bezwen an.”

Avantaj pou moun ki nan chomaj akoz katastwof la disponib kounye a pou bay sipo finansye pou nenpot
moun ki pedi djob yo oswa lavi yo oswa travay yo nan konte Bronx, Kings, Nassau, New York, Orange,
Putnam, Queens, Richmond, Rockland, Suffolk, Sullivan, Ulster ak Westchester.

Nenpot moun ki nan chomaj akdz Ouragan Sandy kapab soumét yon demann nan Depatman Travay Eta
a. Krite pou resevwa asistans akoz katastwof la plis pase krité pou resevwa avantaj pou chomaj regilye.
Spesyalman, yon endividi ki pa kalifye pou resevwa avantaj chomaj regilye ka jwenn éd nan ka katastwof
nan nenpot ki sitiyasyon sa yo:

e Li blese nan katastwof la epi li pa kapab travay, kelkeswa moun lan se yon anplwaye oubyen ap
travay ak tet li.

e Lye travay li andomaje, oubyen detwi, oubyen li pa kapab ale travay akoz katastrof la.

e Transpo pou ale travay pa disponib akoz katastwof la.

e Moun nan pa kapab ale nan travay paske li dwe vwayaje nan zon ki afekte a, sa ki enposib akoz
katastwof la.

e Moun nan te pwograme pou travay, men li pa kapab akoz katastwof la.

e Li jwenn pi fo revni li nan zon ki frape nan katastwof la, epi biznis fémen oubyen pa ka
fonksyone akoz katastwof la.

Moun kap travay ak tet yo kalifye epi yo se pwopriyete ti bizniz, chofé taksi endepandan, komésan,
peche, ak femye komesan endepandan.

Manm Komisyon Depatman Travay Eta a, Peter M. Rivera te di konsa, “Pandan mwen tap vizite zon ki te
pi frape yo, mwen te we ak je m moun yo vle travay, vle viv jan yo tap viv anvan. Ed sa te ede yo epi nou
vle garanti tout moun ki gen nesesite pou éd la ap jwenn ed la. Nou mande tout moun kontakte nou
anvan dat limit pwolonje 28 fevriye a.”

Moun ki fé demann ed yo gen jiska 90 jou pou soumet prev travay oswa prev travay ouben prévy ap
travay ak téet yo, epi y ap resevwa yon lyen IRS pou fasilite yo jwenn dokiman taks ki te pédi oswa ki
te detwi.

Regleman federal mande Depatman Eta Travay pou detémine tou dabo kalifikasyon moun kap fe
reklamasyon an jan sa prevwa nan pwogram asirans chomaj eta a anvan yo bay DUA.

Pou aplike pou avantaj chomaj oswa pou asistans pou chomaj akoz katastwof, moun ki afekte nan
ouragan an epi ki pédi djob yo oswa revni yo ta dwe rele Sant Reklamasyon nan Telefon (TCC) nan
nimewo 1-888-209-8124, oswa 1-877-358-5306 si yo p ap viv nan eta a. Moun ki aplike yo ta dwe
reponn kesyon pou fé konnen yo pedi djob yo akoz Ouragan Sandy. Pou kapab resevwa avantaj yo, ou
dwe aplike anvan 28 fevriye 2013.

